
ANUNCIO DE APROBACIÓN DA AMPLIACIÓN DO PLAN DE DESPREGUE DA
REDE DE DISTRIBUCIÓN URBANA PARA A SUBMINISTRACIÓN DE ENERXÍA
TÉRMICA  (DISTRICT  HEATING)  MEDIANTE  ENERXÍAS  RENOVABLES  Á
CIDADE DE LUGO, APROBADO POR DECRETO DA ALCALDÍA 5700/2023, DO
16 DE XUÑO. Expediente 2023/U026/000001

Con data 12.01.2023 ten entrada no Rexistro Xeral deste concello unha solicitude,
presentada por Lugo Eco Energías, SLU, para a tramitación da ampliación do Plan
de Despregue da Rede de Distribución Urbana para subministración de Enerxía
Térmica  (district heating)  mediante enerxías renovables á Cidade de Lugo, no cal
se define o deseño e dimensionado para a construción dunha Rede de Distribución
Urbana, District Heating (DH), de auga quente para calefacción e preparación de
auga quente sanitaria, para un conxunto de bloques de vivendas e para edificios de
calquera actividade públicos ou privados. A produción para a subministración de
enerxía eléctrica utilizará basicamente unha fonte de enerxía renovable, a biomasa.

A solicitude de ampliación tramitouse co número de expediente 2023/U026/000001
e o seu obxecto é incorporar ao Plan de despregue aprobado novos tramos para
dar  subministración  a  edificios  non  contemplados  no  plan  inicial  dada  a  súa
proximidade  co  trazado  autorizado,  no documento  nomeado  “Anexo  al  Plan  de
despliegue  de la  red de distribución  urbana para  suministro de energía  térmica
(district heating) mediante energías renovables a la ciudad de Lugo. Fase I”. A dita
ampliación  abrangue  24  tramos  novos  de  rede  de  distribución  urbana  e  73
acometidas previstas na memoria do proxecto de ampliación.

Consta que o titular e promotor da ampliación do Plan de Despregue da Rede de
Distribución  Urbana  para  subministración  de  Enerxía  Térmica  (district  heating)
mediante enerxías renovables á Cidade de Lugo, é o mesmo que promoveu o Plan
de despregue inicial aprobado por Decreto da Alcaldía  7743/22, do 28 de xullo;  é
dicir, Lugo Eco Energías, SLU, o cal reitera que o fundamento da promoción da dita
actuación atópase no feito  de que se trata dunha actuación dirixida a reducir  a
emisión de gases de efecto invernadoiro,  a mellorar  a eficiencia  enerxética  e á
implantación de enerxías renovables en substitución de combustibles fósiles.

Con data 18.03.2023  Lugo Eco Energías, SLU presenta documentación adicional
aclaratoria  así  como  corrección  de  erros  da  documentación  presentada
inicialmente.

Á vista de que a documentación achegada para efectuar a ampliación do plan de
despregue informouse de xeito favorable, de acordo cos informes emitidos polo
Servizo de Arquitectura e o Servizo de Enxeñería municipais, de datas 12 e 20 de
abril de 2023 e polo Servizo de Arqueoloxía, do 05.06.2023, de conformidade coas
atribucións  conferidas  á  alcaldesa  no  artigo  124  da  Lei  7/1985,  do  2  de  abril,
reguladora  das  bases  de  réxime  local  e  a  normativa  específica  de  aplicación,
segundo as atribucións delegadas pola Alcaldía no  Decreto 5756/2023, do 21 de
xuño, rectificado por Decreto 7343/2023, do 22 de agosto, dispúxose a aprobación
da  ampliación  do  Plan  de  Despregue  da  Rede  de  Distribución  Urbana  para
subministración de Enerxía Térmica (district heating) mediante enerxías renovables
á cidade de Lugo,  presentada por Lugo Eco Energías, SLU, a través do Decreto da
Alcaldía 5700/2023, do 16 de xuño, cuxa parte dispositiva ten o seguinte teor literal:

“PRIMEIRO.-  Aprobar  a  AMPLIACIÓN  do  Plan  de  despregue da  Rede  de
Distribución  Urbana  para  subministración  de  Enerxía  Térmica  (DISTRICT
HEATING)  mediante  enerxías  renovables  á  Cidade  de  Lugo aprobado  por
Decreto de Alcaldía 7742/2022 de data do 28 de xullo de 2022, presentado por
LUGO ECO ENERGIAS SLU con  data  do 12  de xaneiro  de 2023,  conforme á
documentación  técnica  presentada  con  data  do  18  de  marzo  de  2023,  cos
condicionantes  indicados  nos  informes  emitidos  polo  servizo  de  Arquitectura  e
Enxeñería con data do 12 e 20 de abril de 2023 respectivamente, e polo Servizo de
Arqueoloxía de data do 5 de xuño de 2023, e suxeito ás condicións previstas na
normativa  sectorial  de  aplicación,  nas  autorizacións  sectoriais,  na  lexislación
urbanística e nas demais disposicións en vigor aplicables.

Os 24 TRAMOS nos que se prevé a ampliación da rede previstos na memoria do
proxecto presentado con data do 18 de marzo de 2023 (que modifica o trazado
grafado na documentación presentada con data do 12 de xaneiro de 2023). cunha
lonxitude total de 2.107,86 metros, son os seguintes:

TRAMO LONXITUDE 
(m)

DIÁMETRO 
(mm) DESCRICIÓN

TRAMO 4.1 188,51 50 Rúa Reiseñor - Rúa Flor de Malva
TRAMO 4.2 60,00 100 Avenida Paulo Fabio Máximo
TRAMO 4.3 24,50 50 Rúa Hortensia
TRAMO 4.4 53,50 50 Rúa Margarida
TRAMO 4.5 21,30 50 Avenida Garabolos
TRAMO 5.1 64,00 100 Rúa Ferreiriño
TRAMO 5.2 81,50 50 Rúa Ferreiriño - Rúa Túnel de Oural
TRAMO 6.1 182,30 80 Rúa Angelo Colocci
TRAMO 6.2 135,80 65 Rúa Angelo Colocci
TRAMO 6.3 178,50 50 Rúa Lavandeira - Rúa Gallego Tato
TRAMO 6.4 77,30 50 Rúa Luis Ameijide
TRAMO 7.1 81,40 50 Rúa San Isidro Labrador
TRAMO 7.2 50,00 65 Rúa do Franco
TRAMO 7.3 22,10 50 Rúa do Franco
TRAMO 8.1 33,19 100 Rúa Otero Besteiro
TRAMO 8.2 86,10 80 Rúa Otero Besteiro
TRAMO 8.4 141,40 65 Camiño de Pipín - Rúa Mar Cantábrico- Rúa Vázquez Queipo
TRAMO 8.5 41,06 50 Rúa Vázquez Queipo
TRAMO 8.6 40,00 80 Rúa Anselmo Sampedro Ania
TRAMO 9.1 308,10 80 Rúa Poeta Curros Enríquez
TRAMO 9.2 91,50 65 Camiño Real
TRAMO 9.3 47,60 50 Camiño Real
TRAMO 9.4 23,70 50 Rúa Illas Cíes
TRAMO 9.5 74,50 50 Rúa Mallorca

TOTAL 2.107,86

A  ditos  tramos  principais  (24)  é  preciso  engadir  as 73  acometidas (tramos
derivados), previstas na memoria do proxecto de ampliación presentado con data
do 18 de marzo de 2023, que se reparten entre os 9 tramos do Plan de Despregue
aprobado por Decreto de Alcaldía 7742/2022 de data do 28 de xullo de 2022 e os
24 tramos anteriormente sinalados, e que representan unha extensión de  219
metros de canalizacións, afectando a diferentes de trámos de rúas do Concello de
Lugo, todas elas en solo urbano consolidado e que se identifican na taboa recollida
no informe emitido polo Servizo de Enxeñería de data do 20 de abril de 2023.

SEGUNDO.-  Indicar ó interesado que,  para poder iniciar  a execución das obras
contidas na Ampliación Plan de Despregue da Rede de Distribución Urbana para
subministración de Enerxía Térmica (DISTRICT HEATING) mediante enerxías
renovables á Cidade de Lugo aprobado por Decreto de Alcaldía 7742/2022 de
data do 28 de xullo de 2022, o promotor deberá aportar, unha vez aprobado éste,
os correspondentes proxectos de obras ordinarias ou proxectos de execución,
que  deberán  conter  todos  os  documentos  preceptivos  e  necesarios,  onde  se
describan  as  obras,  instalacións  proxectadas  e  servizos  afectados  co suficiente
detalle e se xustifique a normativa que resulte de aplicación, así como todos os

condicionantes  reflectidos  nos  informes  municipais  emitidos  polo  Servixo  de
Arquitectura,  Enxeñería  e  Arqueoloxía  e  favorables  á  Ampliación  do  Plan  de
Despregue referido  e transcritos na parte expositiva  da presente  resolución.  En
calquera caso, deberán seguir a tramitación administrativa que corresponda para a
súa aprobación e dispoñer das autorizacións sectoriais que resulten preceptivas.

TERCEIRO.- Notificar ó interesado a presente resolución e proceder á publicación
oficial da  Ampliación do Plan de despregue da  Rede de Distribución Urbana
para  subministración  de  Enerxía  Térmica  (DISTRICT  HEATING)  mediante
enerxías  renovables  á  Cidade  de  Lugo aprobado  por  Decreto  de  Alcaldía
7742/2022 de data do 28 de xullo de 2022,  no portal web do Concello de Lugo,
www.lugo.gal, na sede electrónica, así coma no Boletín Oficial da Provincia de
Lugo,  para  o  coñecemento  xeral  do  mesmo,  con  indicación  de  que  contra  a
presente  resolución,  que  pon  fin  fin  á  vía  administrativa,  pode  interponer
alternativamente o recurso de reposición potestativo, no prazo de un mes a contar
dende o día seguinte ó da recepción da presente notificación, de conformidade co
disposto nos artigos 123 e 124 da Lei 39/2015, de 1 de outubro, do Procedemento
Administrativo  Común  das  Administraciones  Públicas,  ou  recurso  contencioso-
administrativo, ante o Xulgado do Contencioso-Administrativo de Lugo, no prazo de
dous meses a contar dende o día seguinte ó da recepción da presente notificación,
de  conformidade  co  artigo  46  da  Lei  29/1998,  de  13  de  xullo,  da  Xurisdicción
Contencioso-Administrativa. 

Todo elo sen prexuízo de que se poida interpoñer calquera outro recurso que se
poidera estimar mais convinte o seu dereito.”

Asdo.: Mercedes Paula Alvarellos Fondo
Tenenta  de  alcaldesa,  delegada  da  Área  de  Sostibilidade  Urbana  e  Recursos
Internos do Excmo. Concello de Lugo

